
Mostra  "Between Two Worlds" – Mathis Gabillard, Clemens Gerber, Joséphine Jobard, Damian Piazza 

Giaurida: n vënderdi, ai 24.07.2026 dala 20:00, tl self dla mostres dla Lia Mostra d’Ert 

Ntroduzion: Klaus Rungger 

Dureda dla mostra: 24.07.2026 – 16.08.2026 

Orar de giaurida: 

merdi – juebia: 16:00 – 19:00 

vënderdi: 16:00 – 22:00 

sada – dumënia 10:00 – 12:00 y 16:00 – 19:00 

 

 

“Between Two Worlds” (Danter doi monc) 

La mostra “Danter doi monc” se dà ju cun mumënc de transizion che ie danter chël che fova y chël che à mo 

da unì. Mpede se cunzentré sun cuntreres, chir la mostra la lerch che i cunlieia: l lim ulache realteies 

defrëntes se mescëida, ulache la identiteies muda y ulache l mudamënt suzed achiet. L titul ne spidlea nia 

mé i lëures nstësc, ma nce la situazion deberieda di artisć. Ruvei adalerch te Gherdëina da luesc desferënc ai 

abinà adum tres i ani che i à mparà, laurà y ie crësciui deberieda. Śën scumëncia si troies a se spartì. Chësta 

mostra tol ite chël pitl mumënt danterite: nia n scumenciamënt y na fin, ma n pont de passaje ulache la 

esperienzes vën partides n ultimo iede dan che mët man viajes nueves. L brum ie stà cris ora coche culëur 

naturel per chësta idea. L trasmët sibe distanza che nce ntimità, calma y l sot. L record tl medemo mumënt l 

ciel, l'ega, la dumbria, l lecort y la puscibltà. L ie n culëur che semea dinrer statich, al incontra semeiel vester 

te na cundizion costanta de deventé. Per chël va l culëur adum cun la tematica zentrela dla mostra: la 

transizion y l ntëurvia. Mpede prejenté respostes definitives, nvieia la mostra i spetadëures a pensé do sun 

mumënc che ti mucia a na definizion scëmpla, situazions te chëles che doi realteies ie deberieda, se mët un 

sëura l auter o se trasfurmea l'una tl'autra. 

